	清境國小古典詩詞背誦表
	    姓名：



	序號
	詩詞
	類別
	完成日期
	家長簽章

	001
	靜夜思  作者：李白
床前明月光，疑是地上霜。舉頭望明月，低頭思故鄉。
	五言絕句
	
	

	002
	相思 作者：王維 

紅豆生南國，春來發幾枝。願君多采擷，此物最相思。
	五言絕句
	
	

	003
	登鸛雀樓 作者：王之渙

白日依山盡，黃河入海流。欲窮千里目，更上一層樓。
	五言絕句
	
	

	004
	雜詩  作者：王維
君自故鄉來，應知故鄉事。來日綺窗前，寒梅著花未？
	五言絕句
	
	

	005
	鹿柴 作者：王維
空山不見人，但聞人語響。返景入深林，復照青苔上。
	五言絕句
	
	



	006
	竹里館 作者：王維
獨坐幽篁裡，彈琴復長嘯。深林人不知，明月來相照。
	五言絕句
	
	

	007
	送別 作者：王維
山中相送罷，日暮掩柴扉。春草明年綠，王孫歸不歸？
	五言絕句
	
	

	008
	問劉十九 作者：白居易
綠蟻新醅酒，紅泥小火爐。晚來天欲雪，能飲一杯無。
	五言絕句
	
	

	009
	新嫁娘詞 作者：王建
三日入廚下，洗手作羹湯。未諳姑食性，先遣小姑嘗。
	五言絕句
	
	

	序號
	詩詞
	類別
	完成日期
	家長簽章

	010
	怨情 作者：李白
美人卷珠簾，深坐顰蛾眉。但見淚痕濕，不知心恨誰。
	五言絕句
	
	

	011
	登樂遊原 作者：李商隱
向晚意不適，驅車登古原。夕陽無限好，只是近黃昏。
	五言絕句
	
	

	012
	聽箏 作者：李端
鳴箏金粟柱，素手玉房前。欲得周郎顧，時時誤拂弦。
	五言絕句
	
	

	013
	渡漢江 作者：宋之問
嶺外音書斷，經冬復歷春。近鄉情更怯，不敢問來人。
	五言絕句
	
	

	014
	八陣圖 作者：杜甫
功蓋三分國，名成八陣圖。江流石不轉，遺恨失吞吳。
	五言絕句
	
	

	015
	宿建德江 作者：孟浩然
移舟泊煙渚，日暮客愁新。野曠天低樹，江清月近人。
	五言絕句
	
	

	016
	春曉 作者：孟浩然
春眠不覺曉，處處聞啼鳥。夜來風雨聲，花落知多少。
	五言絕句
	
	

	017
	春怨 作者：金昌緒
打起黃鶯兒，莫教枝上啼。啼時驚妾夢，不得到遼西。
	五言絕句
	
	

	018
	江雪 作者：柳宗元
千山鳥飛絕，萬徑人踪滅。孤舟蓑笠翁，獨釣寒江雪。
	五言絕句
	
	

	序號
	詩詞
	類別
	完成日期
	家長簽章

	019
	秋夜寄邱員外 作者：韋應物
懷君屬秋夜，散步詠涼天。空山松子落，幽人應未眠。
	五言絕句
	
	

	020
	尋隱者不遇 作者：賈島
松下問童子，言師採藥去。只在此山中，雲深不知處。
	五言絕句
	
	

	021
	送崔九 作者：裴迪
歸山深淺去，須盡丘壑美。莫學武陵人，暫遊桃源里。
	五言絕句
	
	

	022
	送靈澈上人 作者：劉長卿
蒼蒼竹林寺，杳杳鐘聲晚。荷笠帶斜陽，青山獨歸遠。
	五言絕句
	
	

	023
	聽彈琴 作者：劉長卿
泠泠七弦上，靜聽松風寒。古調雖自愛，今人多不彈。
	五言絕句
	
	

	024
	送上人 作者：劉長卿
孤雲將野鶴，豈向人間住。莫買沃洲山，時人已知處
	五言絕句
	
	

	025
	登幽州台歌 作者：陳子昂
前不見古人，後不見來者。念天地之悠悠，獨愴然而涕下。
	唐朝古詩
	
	

	026
	夏日絕句 作者：李清照
生當作人傑，死亦為鬼雄。至今思項羽，不肯過江東。
	宋朝古詩
	
	

	027
	和張僕射塞下曲 作者：盧綸
月黑雁飛高，單于夜遁逃。欲將輕騎逐，大雪滿弓刀。
	樂府詩
	
	

	序號
	詩詞
	類別
	完成日期
	家長簽章

	028
	遊子吟 作者：孟郊 

慈母手中線，遊子身上衣。臨行密密縫，
意恐遲遲歸。誰言寸草心，報得三春暉。
	樂府詩
	
	

	029
	芙蓉樓送辛漸 作者：王昌齡
寒雨連江夜入吳，平明送客楚山孤。
洛陽親友如相問，一片冰心在玉壺。
	七言絕句
	
	

	030
	閨怨 作者：王昌齡
閨中少婦不知愁，春日凝妝上翠樓。
忽見陌頭楊柳色，悔教夫婿覓封侯。
	七言絕句
	
	

	031
	九月九憶山東兄弟 作者：王維
獨在異鄉為異客，每逢佳節倍思親。
遙知兄弟登高處，遍插茱萸少一人 ​​。
	七言絕句
	
	

	032
	涼州詞 作者：王翰
葡萄美酒夜光杯，欲飲琵琶馬上催。
醉臥沙場君莫笑，古來征戰幾人回？
	七言絕句
	
	

	033
	后宮詞 作者：白居易
淚濕羅巾夢不成，夜深前殿按歌聲。

紅顏未老恩先斷，斜倚薰籠坐到明。
	七言絕句
	
	

	序號
	詩詞
	類別
	完成日期
	家長簽章

	034
	逢入京使 作者：岑參
故園東望路漫漫，雙袖龍鍾淚不干。

馬上相逢無紙筆，憑君傳語報平安。
	七言絕句
	
	

	035
	黃鶴樓送孟浩然之廣陵 作者：李白
故人西辭黃鶴樓，煙花三月下揚州。

孤帆遠影碧空盡，唯見長江天際流。
	七言絕句
	
	

	036
	早發白帝城 作者：李白
朝辭白帝彩雲間，千里江陵一日還。

兩岸猿聲啼不住，輕舟已過萬重山。
	七言絕句
	
	

	037
	夜上受降城聞笛 作者：李益
回樂峰前沙似雪，受降城外月如霜。

不知何處吹蘆管，一夜徵人盡望鄉。
	七言絕句
	
	

	038
	賈生 作者：李商隱
宣室求賢訪逐臣，賈生才調更無倫。

可憐夜半虛前席，不問蒼生問鬼神。
	七言絕句
	
	

	039
	嫦娥 作者：李商隱
雲母屏風燭影深，長河漸落曉星沉。

嫦娥應悔偷靈藥，碧海青天夜夜心。
	七言絕句
	
	

	序號
	詩詞
	類別
	完成日期
	家長簽章

	040
	夜雨寄北 作者：李商隱
君問歸期未有期，巴山夜雨漲秋池。

何當共剪西窗燭，卻話巴山夜雨時。
	七言絕句
	
	

	041
	為有 作者：李商隱
為有雲屏無限嬌，鳳城寒盡怕春宵。

無端嫁得金龜婿，辜負香衾事早朝。
	七言絕句
	
	

	042
	江南逢李龜年 作者：杜甫
岐王宅里尋常見，崔九堂前幾度聞。

正是江南好風景，落花時節又逢君。
	七言絕句
	
	

	043
	贈別 作者：杜牧
多情卻似總無情，唯覺樽前笑不成。

蠟燭有心還惜別，替人垂淚到天明。
	七言絕句
	
	

	044
	金谷園 作者：杜牧
繁華事散逐香塵，流水無情草自春。

日暮東風怨啼鳥，落花猶似墮樓人
	七言絕句
	
	

	045
	寄揚州韓綽判官 作者：杜牧
青山隱隱水迢迢，秋盡江南草未凋。

二十四橋明月夜，玉人何處教吹簫？
	七言絕句
	
	

	序號
	詩詞
	類別
	完成日期
	家長簽章


	046
	遣懷 作者：杜牧
落魄江南載酒行，楚腰纖細掌中輕。

十年一覺揚州夢，贏得青樓薄倖名。
	七言絕句
	
	

	047
	秋夕 作者：杜牧
銀燭秋光冷畫屏，輕羅小扇撲流螢。

天階夜色涼如水，臥看牽牛織女星
	七言絕句
	
	

	048
	赤壁 作者：杜牧
折戟沉沙鐵未銷，自將磨洗認前朝。

東風不與周郎便，銅雀春深鎖二喬。
	七言絕句
	
	

	049
	泊秦淮 作者：杜牧
煙籠寒水月籠沙，夜泊秦淮近酒家。

商女不知亡國恨，隔江猶唱後庭花。
	七言絕句
	
	

	050
	滁州西澗 作者：韋應物
獨憐幽草澗邊生，上有黃鸝深樹鳴。

春潮帶雨晚來急，野渡無人舟自橫。
	七言絕句
	
	


	051
	楓橋夜泊 作者：張繼
月落烏啼霜滿天，江楓漁火對愁眠。

姑蘇城外寒山寺，夜半鐘聲到客船。
	七言絕句
	
	

	序號
	詩詞
	類別
	完成日期
	家長簽章

	052
	隴西行 作者：陳陶
誓掃匈奴不顧身，五千貂錦喪胡塵。

可憐無定河邊骨，猶是春閨夢里人！
	七言絕句
	
	

	053
	雜詩 作者：佚名
近寒食雨草萋萋，著麥苗風柳映堤。

等是有家歸未得，杜鵑休向耳邊啼。
	七言絕句
	
	

	054
	回鄉偶書 作者：賀知章
少小離家老大回，鄉音無改鬢毛催。

兒童相見不相識，笑問客從何處來。
	七言絕句
	
	

	055
	烏衣巷 作者：劉禹錫
朱雀橋邊野草花，烏衣巷口夕陽斜。

舊時王謝堂前燕，飛入尋常百姓家。
	七言絕句
	
	

	056
	寒食 作者：韓翃
春城無處不飛花，寒食東風御柳斜。

日暮漢宮傳蠟燭，輕煙散入五侯家。
	七言絕句
	
	

	057
	元日 作者：王安石
爆竹聲中一歲除，春風送暖入屠蘇。

千門萬戶曈曈日，總把新桃換舊符。
	宋朝古詩
	
	

	序號
	詩詞
	類別
	完成日期
	家長簽章

	058
	示兒  作者：陸游

死去元知萬事空，但悲不見九州同。

王師北定中原日，家祭無忘告乃翁。
	宋朝古詩
	
	

	059
	泊船瓜洲 作者：王安石

京口瓜洲一水間，鐘山只隔數重山。

春風又綠江南岸，明月何時照我還？
	宋朝古詩
	
	

	060
	春日 作者：朱熹

胜日尋芳泗水濱，無邊光景一時新。

等閒識得東風面，萬紫千紅總是春。
	宋朝古詩
	
	

	061
	活水亭觀書有感 作者：朱熹

半畝方塘一鑑開，天光雲影共徘徊。

問佢哪得清如許？為有源頭活水來。
	宋朝古詩
	
	

	062
	題西林壁  作者：蘇軾

橫看成嶺側成峰，遠近高低各不同。

不識廬山真面目，只緣身在此山中。
	宋朝古詩
	
	

	序號
	詩詞
	類別
	完成日期
	家長簽章

	063
	春宵 作者：蘇軾

春宵一刻值千金，花有清香月有陰。

歌管樓台聲細細，鞦韆院落夜沉沉。
	宋朝古詩
	
	

	064
	飲湖上初晴後雨 作者：蘇軾

水光瀲灩晴方好，山色空濛雨亦奇。

欲把西湖比西子，淡妝濃抹總相宜。
	宋朝古詩
	
	

	065
	贈劉景文 作者：蘇軾

荷盡已無擎雨蓋，菊殘猶有傲霜枝。

一年好景君須記，最是橙黃橘綠時。
	宋朝古詩
	
	

	066
	惠崇春江晚景 作者：蘇軾

竹外桃花三兩枝，春江水暖鴨先知。

蔞蒿滿地蘆芽短，正是河豚欲上時。
	宋朝古詩
	
	

	067
	涼州詞 作者：王之渙

黃河遠上白雲間，一片孤城萬仞山。

羌笛何須怨楊柳，春風不度玉門關。
	樂府詩
	
	

	序號
	詩詞
	類別
	完成日期
	家長簽章

	068
	出塞 作者：王昌齡

秦時明月漢時關，萬里長征人未還。

但使龍城飛將在，不教胡馬度陰山。
	樂府詩
	
	

	069
	渭城曲 作者：王維

渭城朝雨浥輕塵，客舍青青柳色新。

勸君更盡一杯酒，西出陽關無故人。
	樂府詩
	
	

	070
	清平調 作者：李白

雲想衣裳花想容，春風拂檻露華濃。

若非群玉山頭見，會向瑤台月下逢。
	樂府詩
	
	

	071
	清平調 作者：李白

一枝紅艷露凝香，雲雨巫山枉斷腸。

借問漢宮誰得似，可憐飛燕倚新妝。
	樂府詩
	
	

	072
	金縷衣 作者：杜秋娘

勸君莫惜金縷衣，勸君惜取少年時。

花開堪折直須折，莫待無花空折枝。
	樂府詩
	
	

	序號
	詩詞
	類別
	完成日期
	家長簽章

	073
	送杜少府之任蜀州 作者：王勃
城闕輔三秦，風煙望五津。與君離別意，同是宦遊人。

海內存知己，天涯若比鄰。無為在歧路，兒女共沾巾。
	五言律詩
	
	

	074
	終南別業 作者：王維
中歲頗好道，晚家南山陲。興來每獨往，勝事空自知。

行到水窮處，坐看雲起時。偶然值林叟，談笑無還期。
	五言律詩
	
	

	075
	酬張少府  作者：王維 

晚年唯好靜，萬事不關心。自顧無長策，空知返舊林。

松風吹解帶，山月照彈琴。君問窮通理，漁歌入浦深。
	五言律詩
	
	

	076
	輞川閒居贈裴秀才迪  作者：王維 

寒山轉蒼翠，秋水日潺湲。倚杖柴門外，臨風聽暮蟬。

渡頭馀落日，墟里上孤煙。復值接輿醉，狂歌五柳前。
	五言律詩
	
	

	077
	山居秋暝  作者：王維 

空山新雨後，天氣晚來秋。明月松間照，清泉石上流。

竹喧歸浣女，蓮動下漁舟。隨意春芳歇，王孫自可留。
	五言律詩
	
	

	078
	賦得古原草送別  作者：白居易 

離離原上草，一歲一枯榮。野火燒不盡，春風吹又生。

遠芳侵古道，晴翠接荒城。又送王孫去，萋萋滿別情。
	五言律詩
	
	

	序號
	詩詞
	類別
	完成日期
	家長簽章

	079
	贈孟浩然  作者：李白 

吾愛孟夫子，風流天下聞。紅顏棄軒冕，白首臥松雲。

醉月頻中聖，迷花不事君。高山安可仰，徒此揖清芬。
	五言律詩
	
	

	080
	渡荊門送別  作者：李白 

渡遠荊門外，來從楚國遊。山隨平野盡，江入大荒流。

月下飛天鏡，雲生結海樓。仍憐故鄉水，萬里送行舟。
	五言律詩
	
	

	081
	送友人 作者：李白 

青山橫北郭，白水繞東城。此地一為別，孤蓬萬里徵。

浮雲遊子意，落日故人情。揮手自茲去，蕭蕭班馬鳴。
	五言律詩
	
	

	082
	旅夜書懷 作者：杜甫 

細草微風岸，危檣獨夜舟。星垂平野闊，月湧大江流。

名豈文章著，官應老病休。飄飄何所似，天地一沙鷗。
	五言律詩
	
	

	083
	月夜憶舍弟 作者：杜甫 

戍鼓斷人行，邊秋一雁聲。露從今夜白，月是故鄉明。

有弟皆分散，無家問死生。寄書長不達，況乃未休兵。
	五言律詩
	
	

	084
	春望 作者：杜甫
國破山河在，城春草木深。感時花濺淚，恨別鳥驚心。

烽火連三月，家書抵萬金。白頭搔更短，渾慾不勝簪。
	五言律詩
	
	

	序號
	詩詞
	類別
	完成日期
	家長簽章

	085
	宿桐廬江寄廣陵舊遊 作者：孟浩然 

山暝聞猿愁，滄江急夜流。風鳴兩岸葉，月照一孤舟。

建德非吾土，維揚憶舊遊。還將兩行淚，遙寄海西頭。
	五言律詩
	
	

	086
	過故人莊 作者：孟浩然 

故人具雞黍，邀我至田家。綠樹村邊合，青山郭外斜。

開軒面場圃，把酒話桑麻。待到重陽日，還來就菊花。
	五言律詩
	
	

	087
	淮上喜會梁川故人 作者：韋應物
江漢曾為客，相逢每醉還。浮雲一別後，流水十年間。

歡笑情如舊，蕭疏鬢已斑。何因不歸去？淮上有秋山。
	五言律詩
	
	

	088
	望月懷遠 作者：張九齡 

海上生明月，天涯共此時。情人怨遙夜，竟夕起相思。

滅燭憐光滿，披衣覺露滋。不堪盈手贈，還寢夢佳期。
	五言律詩
	
	

	089
	蜀先主廟 作者：劉禹錫 

天地英雄氣，千秋尚凜然。勢分三足鼎，業复五銖錢。

得相能開國，生兒不像賢。淒涼蜀故妓，來舞魏宮前。
	五言律詩
	
	


	090
	天淨沙·秋思 作者：馬致遠
枯藤老樹昏鴉，小橋流水人家，古道西風瘦馬。
夕陽西下，斷腸人在天涯。
	元曲小令
	
	


	序號
	詩詞
	類別
	完成日期
	家長簽章

	091
	荊軻歌 作者：佚名
風蕭蕭兮易水寒，壯士一去兮不復還。

探虎穴兮入蛟宮，仰天呼氣兮成白虹。
	古詩
	
	

	092
	擊壤歌 作者：佚名
日出而作。日入而息。鑿井而飲。
耕田而食。帝力於我何有哉。
	古詩
	
	

	093
	滄浪歌 作者：佚名
滄浪之水清兮，可以濯我纓；滄浪之水濁兮，可以濯我足。
	古詩
	
	

	094
	大風歌 作者：劉邦
大風起兮雲飛揚。威加海內兮歸故鄉。安得猛士兮守四方！
	古詩
	
	

	095
	垓下歌 作者：項羽
力拔山兮氣蓋世。時不利兮騅不逝。
騅不逝兮可奈何！虞兮虞兮奈若何！
	古詩
	
	

	096
	北方有佳人 作者：李延年
北方有佳人。絕世而獨立。一顧傾人城。再顧傾人國。

寧不知傾城與傾國。佳人難再得。
	古詩
	
	


	序號
	詩詞

	家長簽章

	097
	關山月 作者：李白

明月出天山，蒼茫雲海間。長風幾萬里，吹度玉門關。

漢下白登道，胡窺青海灣。由來征戰地，不見有人還。

戍客望邊邑，思歸多苦顏。高樓當此夜，嘆息未應閒。
	古詩
	
	

	098
	長干行  作者：李白

妾發初覆額，折花門前劇。郎騎竹馬來，繞床弄青梅。

同居長干裡，兩小無嫌猜，十四為君婦，羞顏未嘗開。

低頭向暗壁，千喚不一回。十五始展眉，願同塵與灰。

常存抱柱信，豈上望夫台。十六君遠行，瞿塘灩澦堆。

五月不可觸，猿聲天上哀。門前遲行跡，一一生綠苔。

苔深不能掃，落葉秋風早。八月蝴蝶黃，雙飛西園草。

感此傷妾心，坐愁紅顏老。早晚下三巴，預將書報家。

相迎不道遠，直至長風沙。
	古詩
	
	


	序號

	家長簽章

	099
	兵車行 作者：杜甫 

車轔轔，馬蕭蕭，行人弓箭各在腰。

爺娘妻子走相送，塵埃不見咸陽橋。 

牽衣頓足攔道哭，哭聲直上乾雲霄。

道傍過者問行人，行人但云點行頻。

或從十五北防河，便至四十西營田。

去時裡正與裹頭，歸來頭白還戍邊。

邊庭流血成海水，武皇開邊意未已。

君不聞漢家山東二百州，千村萬落生荊杞。

縱有健婦把鋤犁，禾生隴畝無東西。

況復秦兵耐苦戰，被驅不異犬與雞。

長者雖有問，役夫敢申恨？且如今年冬，未休關西卒。

縣官急索租，租稅從何出？信知生男惡，反是生女好。

生女猶得嫁比鄰，生男埋沒隨百草。

君不見，青海頭，古來白骨無人收。

新鬼煩冤舊鬼哭，天陰雨濕聲啾啾！

	100
	將進酒 作者：李白

君不見，黃河之水天上來，奔流到海不復回。

君不見，高堂明鏡悲白髮，朝如青絲暮成雪。

人生得意須盡歡，莫使金樽空對月。

天生我材必有用，千金散盡還復來。

烹羊宰牛且為樂，會須一飲三百杯。

岑夫子，丹丘生，將進酒，杯莫停。

與君歌一曲，請君為我傾耳聽。

鐘鼓饌玉不足貴，但願長醉不復醒。

古來聖賢皆寂寞，惟有飲者留其名。

陳王昔時宴平樂，斗酒十千恣欢谑。
主人何為言少錢，徑須沽取對君酌。

五花馬，千金裘，呼兒將出換美酒，與爾同銷萬古愁。
	新樂
府詩
	
	




